
RAPORT
I
AVOKATIT TE POPULLIT

R. nr. 1234/2026

lidhur me gjendjen e krijuar nga punimet e papérfunduara né kolektor dhe ndikimi né ndotjen
mjedisore pérgjaté rrugés “Rexhep Krasnigi” né lagjen “Kalabria™ né Prishtiné

Drejtuar: Z. Pérparim Rama, kryetar
Komuna e Prishtinés

Prishting, mé 29 tetor 2026

Qéllimi i Raportit

Ky Raport i Avokatit té Popullit ka pér géllim té vlerésojé, nga kéndvéshtrimi i té drejtave té
njeriut, gjendjen e krijuar né rrugén “Rexhep Krasniqi” n€ lagjen “Kalabria” né Prishting, pas
pezullimit dhe mospérfundimit té punimeve pér ndértimin e kolektorit té kanalizimit. Raporti
synon t’i analizojé veprimet dhe mosveprimet e autoritetit komunal pér parandalimin dhe
eliminimin e rrezikut mjedisor e shéndetésor pér banorét.

Avokati i Popullit, népérmjet raportit, synon té vlerésojé, né vecanti, nése masat e ndérmarra
nga Komuna e Prishtinés kané gené té mjaftueshme, efektive dhe té ndérmarra me kohé pér té
garantuar gézimin praktik dhe efektiv té sé drejtés pér respektimin e jetés private dhe
familjare dhe té banesés, si dhe pérgjegjésiné pér mbrojtjen e mjedisit dhe shéndetit.

Avokati i Popullit kérkon vémendjen e autoritetit se té drejtat e banoréve té lagjes jané duke u
cenuar pér njé periudhé té gjaté nga problematika e ngjashme dhe pér kété céshtje, Avokati i
Popullit nxori Raportin me Rekomandime R. nr. 683/2024, mé 21 tetor 2024.

Raporti bazohet né dokumentacionin e paragitur nga ankuesja, veprimet hetimore té
Institucionit té Avokatit té& Popullit (IAP), si dhe né raportin profesional té Institutit Kombétar
té Shéndetésisé Publike té Kosovés (IKShPK), té datés 22 shtator 2026, lidhur me kété rast.

Baza ligjore e Avokatit té Popullit

Sipas Ligjit nr. 05/L-019 pér Avokatin e Popullit, Avokati i Popullit, ndér té tjera, ka kéto
kompetenca dhe pérgjegjési:

o “Pér t’i hetuar ankesat e pranuara nga ¢do person fizik a juridik lidhur me pohimet pér
shkeljen e té drejtave té njeriut té parapara me Kushtetuté, ligje dhe akte tjera, si dhe me
instrumente ndérkombétare té té drejtave té njeriut, vecanérisht me Konventén Evropiane
pér té Drejtat e Njeriut, duke pérfshiré veprimet apo mosveprimet gé paragesin
kegpérdorim té autoritetit.” (neni 16, paragrafi 1).

e “Té térheqé vémendjen pér rastet kur autoritetet i shkelin té drejtat e njeriut dhe té béjé
rekomandim qé t’u jepet fund rasteve té tilla dhe kur éshté e domosdoshme té shprehé
mendimin e vet mbi géndrimet dhe reagimet e autoriteteve pérkatése né lidhje me rastet e
tilla.” (neni 18, paragrafi 1, nénparagrafi 1.2 ).

Veprimet e Avokatit té Popullit

1. Avokati i Popullit, né bazé té nenit 16, paragrafi 1, té Ligjit nr. 05/L-019 pér Avokatin e
Popullit, mé 14 gusht 2026, pranoi ankesén e znj. Lumturije Gjoshi (né vijim: ankuesja),
té parashtruar kundér Komunés sé Prishtinés, lidhur me pezullimin e punimeve pér
ndértimin e kolektorit t& kanalizimit n€ rrugén “Rexhep Krasniqi” né Prishtin€ dhe
rrezikun qgé, sipas saj, paraget gjendja e krijuar pér shéndetin dhe siguriné e banoréve.

2. Sipas pohimeve té ankueses dhe dokumentacionit té paragitur né Institucionin e Avokatit
té Popullit, projekti pér ndértimin e kolektorit té kanalizimit né kété zoné ka filluar rreth
dy vjet mé paré, mirépo punimet jané pezulluar dhe projekti ka mbetur i papérfunduar.
Sipas ankueses, pezullimi i punimeve lidhet me ngecjen e procedurave té shpronésimit té
pronave pérgjaté trasesé sé projektit. Ajo pretendon se zvarritja e kétyre procedurave ka
béré qé né njé zoné té banuar té mbetet i hapur kanali i kolektorit, né té cilin
grumbullohen ujéra té zeza dhe mbetje.

3. Ankuesja pohoi se gjendja e krijuar paraget rrezik serioz pér shéndetin publik, pér shkak
té grumbullimit té ujérave té zeza, mbetjeve dhe kundérmimit nga era e réndé, gé, sipas
saj, ua véshtiréson banoréve ajrosjen e shtépive dhe lévizjen e liré. Po ashtu, ajo
pretendon se kanali i hapur éshté shndérruar né vatér t€ madhe té brejtésve dhe té
insekteve, gé depértojné edhe né shtépité dhe objektet e banimit. Pér mé tepér, sipas
ankueses, punishtja e braktisur dhe e pasiguruar paraget rrezik pér siguriné fizike té
kalimtaréve, vecanérisht té kémbésoréve. Pér mé tepér, ankuesja, pér shkak té gjendjes sé
ndotjes, kérkoi pérshpejtimin e procedurave té shpronésimit, si dhe marrjen e masave té
menjéhershme pér pastrimin e shtratit té lumit, si dhe masat e tjera sanitare. Né
mbéshtetje té ankesés paraqiti edhe njé listé té nénshkruar nga 17 banorét e lagjes.

4. Mé 3 shtator 2026, pérfagésuesja e IAP-sé iu drejtua IKShPK-sé me kérkesé qé, né bazé
té kompetencave té pércaktuara me Ligjin nr. 02/L-78 pér Shéndetési Publike, té realizojé
njé inspektim pér verifikim profesional né vendin e ngjarjes, me géllim té pércaktimit té
natyrés dhe nivelit t€ ndotjes, rrezikut t&¢ mundshém pér shéndetin publik dhe masave qé
duhet té ndérmerren pér evitimin e rrezikut.

5. Mé 10 shtator 2026, Avokati i Popullit iu drejtua me shkresé kryetarit t¢ Komunés sé
Prishtinés, népérmjet sé cilés kérkoi informata pér veprimet gé i ndérmori apo Qé
planifikon t’i ndérmarré pér vazhdimin dhe pérfundimin e punimeve pér ndértimin e
kolektorit té kanalizimit dhe pér evitimin e rrezigeve té pretenduara pér shéndetin dhe
siguriné e banoréve, deri né pérfundimin e projektit.

6. Meé 23 shtator 2026, Avokati i Popullit mori pérgjigje nga IKShPK-ja, e cila, népérmjet
raportit nga inspektimi i vendit té ngjarjes, njoftoi si né vijim:

“Qendra Rajonale e Shéndetit Publik né Prishtiné mé 14 shtator 2026 kané realizuar dy
kontrolle né vendngjarje. Né raportin e datés 22 shtator 2026, IKShPK ka konstatuar se
punimet e papérfunduara e kané shndérruar zonén né njé vatér té hapur infeksioni dhe ka
evidentuar parregullsi serioze.

Sipas IKShPK-sé, kanali éshté plotésisht i zbuluar dhe shérben si piké shkarkimi direkt
pér ujérat e zeza té objekteve banesore pérreth; jané vérejtur gypa té improvizuar dhe
infrastrukturé e démtuar, akumulim i mbeturinave urbane dhe mbetjeve té ngurta gé
bllokojné rrjedhén, struktura mbajtése té démtuara, mundési kontaminimi té oborreve,
rrugéve dhe hapésirave publike, prani mushkonjash, prani e konsiderueshme e shpendéve
dhe disa shpendé té ngordhur.

IKShPK ka evidentuar se gjendja ka degraduar cilésiné e jetesés sé banoréve: jané
raportuar prani masive e brejtésve, insekteve, sorrave dhe genve endacaké, probleme
shéndetésore qé kané kérkuar ndihmé mjekésore, pamundési pér shfrytézimin normal té
oborreve dhe madje hapjen e dritareve pér shkak té erés sé padurueshme. Né mesin e
popullatés potencialisht té ekspozuar jané identifikuar fémijé, pérfshiré fémijé nén
moshén pesé vjeg, persona mbi 65 vje¢ dhe persona me sémundje kronike.

IKShPK ka vlerésuar se gjendja e evidentuar né terren paraget burim potencial dhe
rrezik pér shéndetin publik. Rreziku lidhet me ekspozimin ndaj ujérave té zeza, ujérat e
stagnuara dhe vektorét, praniné e brejtésve, mbetjet e ngurta, kontaminimin e mundshém
té sipérfageve, aférsiné me objektet e banimit, ekspozimin e fémijéve dhe grupeve
vulnerabél, kohézgjatjen e ekspozimit dhe praniné e shpendéve té ngordhur.

IKShPK ka rekomanduar: pérfundimin me proceduré té pérshpejtuar té punimeve dhe
mbylljen e kolektorit; hulumtimin e menjéhershém nga inspektorati sanitar dhe ai i
mjedisit pér identifikimin dhe mbylljen e kygjeve ilegale dhe derdhjeve té pakontrolluara
té ujérave té zeza; pastrimin e menjéhershém té mbeturinave, dezinfektimin, deratizimin
dhe dezinsektimin e zonés; si dhe izolimin fizik t& zonés deri né pérfundimin e punimeve,
vecanérisht pér té parandaluar gasjen e fémijéve. Pas masave, IKShPK rekomandon
rivlerésim né terren.”

Avokati i Popullit véren se rasti i vitit 2026 nuk éshté njé situaté e shképutur. Né Raportin
R. nr. 683/2024, pér té njéjtin lokacion, u konstatua ndotje nga ujérat e zeza, mbeturina,
kundérmim, prani té brejtésve dhe insekteve, rrezik pér shéndetin dhe rrezik nga
vérshimet. Né até kohé, IKShPK-ja kérkoi eliminimin e derdhjeve té ujérave té zeza,
veprime té inspektoréve komunalé dhe mirémbajtje té rregullt t€ pérroskés, ndérsa
Avokati i Popullit i rekomandoi Komunés masa té menjéhershme.

Standardet e aplikueshme kushtetuese dhe ligjore

8.

10.

11.

12.

13.

14.

Vlerésimet dhe konstatimet e Avokatit t€ Popullit, lidhur me rastin R. nr. 1234/2026,
bazohen né té drejtat e garantuara me Kushtetutén e Republikés sé Kosovés, me ligjet e
zbatueshme né vend, me Konventén Evropiane té té Drejtave té Njeriut (KEDN;j) dhe me
praktikén e Gjykatés Evropiane pér té Drejtat e Njeriut (GJEDN}).

Neni 7 i Kushtetutés e rendit mbrojtjen e mjedisit ndér vlerat mbi té cilat bazohet rendi
kushtetues i Republikés sé Kosovés, ndérsa neni 52 pércakton pérgjegjésiné pér mjedisin
jetésor.

Kushtetuta, mbrojtjen e mjedisit jetésor, pérvecgé e garanton né Kapitullin e té Drejtave
dhe Lirive Themelore, e rendit né mesin e vlerave té rendit kushtetues, ku né nenin 7
[Vlerat] pércaktohet si né vijim: “1.Rendi kushtetues i Republikés sé Kosovés bazohet né
parimet..., respektimit té té drejtave dhe lirive té njeriut dhe sundimit té ligjit,
mosdiskriminimit, té drejtés sé pronés, mbrojtjes e mjedisit [...].”

Kushtetuta e Republikés sé Kosoveés, pérgjegjésiné pér mjedisin jetésor e pércakton me
nenin 52, i cili né paragrafin 1 shprehimisht specifikon: “Natyra dhe biodiversiteti,
mjedisi jetésor dhe trashégimia kombétare, jané pérgjegjési pér secilin.”

GJEDNj-ja, népérmjet praktikés gjygésore té saj, ka konstatuar se mbrojtja e mjedisit
trajtohet né frymén e KEDNj-s&, né nenin 2 [E drejta pér jetén] dhe né nenin 8 [E drejta
pér respektimin e jetés private dhe familjare].

KEDNj-ja né nenin 13 pércakton té drejtén pér zgjidhje efektive: “Cdokush, té cilit i jané
shkelur té drejtat dhe lirité e pércaktuara né kété Konventé, ka té drejtén e njé zgjidhjeje
efektive para njé organi kombétar, pavarésisht se shkelja éshté kryer nga persona qé
veprojné né pérmbushje té funksioneve té tyre zyrtare.”

E drejta pér respektimin e jetés private dhe familjare pércaktohet me nenin 8 té KEDN;j-
s€: “Cdokush ka té drejtén e respektimit té jetés sé tij private dhe familjare, banesés dhe
[...].” Neni 8 i KEDNj-sé garanton té drejtén pér respektimin e jetés private dhe familjare
dhe té banesés. Kjo dispozité nuk kufizohet vetém né detyrimin e autoriteteve gé té mos
ndérhyjné arbitrarisht; né rrethana té caktuara ajo pérfshin edhe detyrime pozitive pér
ndérmarrjen e masave té arsyeshme dhe efektive pér mbrojtjen e individéve nga pasoja
serioze mjedisore.

15.

16.

17.

18.

19.

20.

Ligji nr. 03/L-025 pér Mbrojtjen e Mjedisit, né nenin 1, paragrafi 2, pércakton: “Qéllimi i
kétij ligji éshté té promovojé krijimin e mjedisit té shéndetshém pér popullin e Kosovés me
sjelljen graduale té standardeve pér mjedis té Bashkimit Evropian.” Kurse neni 2,
paragrafi 2, pércakton: “Ky ligj synon [...] pérmirésimin e kushteve mjedisore, gé lidhen
me cilésiné e jetés dhe mbrojtjen e shéndetit té njeriut [...] bashkérendimin e veprimtarive
shtetérore pér té pérmbushur kérkesat pér mbrojtjen e mjedisit [...].”

Ligji nr. 04/L-147 pér Ujérat e Kosovés i trajton resurset ujore si pasuri me interes té
pérgjithshém dhe synon mbrojtjen e tyre nga ndotja. Neni 46 i kétij ligji pércakton
kompetenca komunale pér mbrojtjen nga vérshimet dhe veprimet e démshme té ujérave
né zonat urbane.

Ligji nr. 08/L-025 pér Mbrojtjen e Ajrit nga Ndotja synon té sigurojé té drejtén e
qytetaréve pér té jetuar né njé mjedis me ajér té pastér dhe té mbrojé shéndetin e njeriut
nga ndotja e ajrit.

Ligji nr. 02/L-78 pér Shéndetésiné Publike, né nenin 6, paragrafét 6.1 dhe 6.2, i jep
IKShPK-sé rol né hulumtimin e ndikimit té faktoréve mjedisoré né shéndetin e popullsisé,
propozimin e masave mbrojtése dhe rekomandimin e eliminimit té mangésive dhe
efekteve t& démshme pér shéndetin.

Ligji nr. 03/L-040 pér Vetégeverisjen Lokale, né nenin 17, ua njeh komunave
kompetencat e plota dhe ekskluzive pér mbrojtjen e mjedisit lokal, ofrimin dhe
mirémbajtjen e shérbimeve publike dhe komunale, pérfshiré trajtimin e ujérave té zeza
dhe menaxhimin e mbeturinave, si dhe kompetenca né shéndetésiné publike.

18. Pér aqg sa ankuesja u éshté drejtuar organeve komunale me kérkesa konkrete, zbatohen
edhe standardet e Ligjit nr. 05/L-031 pér Procedurén e Pérgjithshme Administrative,
pérfshiré detyrimin gé procedura administrative té pérfundojé brenda afatit ligjor dhe gé
autoriteti t€ veprojé né ményré efektive, té arsyeshme dhe né pérputhje me parimin e
administrimit té miré.

Standardet relevante té€ GJEDNj-sé dhe gasja kushtetuese

21.

22.

23.

GJEDNj-ja ka pranuar se ndotja e réndé mjedisore mund té ndikojé né mirégenien e
individit dhe ta pengojé até né gézimin e banesés né até masé sa t’ia cenojé jetén private
dhe familjare. Né céshtjen Guerra dhe té tjerét kundér Italisé, Gjykata theksoi se neni 8
mund té krijojé detyrime pozitive dhe se duhet vlerésuar nése autoritetet kané ndérmarré
hapat e nevojshém pér mbrojtjen efektive té té drejtave té personave té prekur.

Né céshtjen Dubetska dhe té tjerét kundér Ukrainés, GJEDNj-ja sgaroi se pragu i
zbatueshmérisé sé nenit 8 varet nga intensiteti dhe kohézgjatja e shgetésimit, si dhe nga
efektet e tij fizike ose psikologjike né shéndetin dhe cilésiné e jetés. Gjykata i kushton
réndési té vecanté konstatimeve té autoriteteve kompetente, standardeve ligjore,
studimeve mjedisore dhe masave konkrete té ndérmarra ndaj situatés sé ankuesve.

Né vlerésimin e detyrimeve pozitive, réndési ka nése rreziku éshté i papritur apo éshté njé
situaté e zgjatur dhe e njohur pér autoritetet, nése autoritetet e dinin ose duhej ta dinin se
rreziku po ndikonte né jetén private dhe né banesé, dhe nése masat e zgjedhura kané gené
realisht té afta pér ta zvogéluar ose eliminuar ekspozimin.

24,

Pér mé tepér, GJEDNj-ja ka theksuar né jurisprudencén e saj se KEDNj-ja synon té
garantoj€ té drejta q€ jané “praktike dhe efektive”, dhe jo vetém “teorike dhe iluzore”
(Airey kundér Irlandés, paragrafi 24). Né kontekstin e nenit 8 t¢ Konventés, ky parim
kérkon gé mbrojtja e jetés private dhe familjare dhe e banesés té jeté efektive edhe né
praktiké, pérfshiré rastet kur individét ekspozohen ndaj rrezigeve serioze mjedisore dhe
shéndetésore.

Analiza ligjore dhe konstatimet e Avokatit té Popullit

25.

26.

27.

28.

29.

30.

31.

Njé ndér parimet e sé drejtés ndérkombétare mjedisore éshté arritja e njé zhvillimi té
géndrueshém gé u mundéson qytetaréve cilési té larté jetese né njé mjedis té pastér, té
sigurt dhe té shéndetshém.

Né rastin konkret, ¢éshtja kryesore éshté nése Komuna e Prishtinés, pasi ishte né dijeni
pér problematikén mjedisore né té njéjtin lokacion sé paku nga viti 2024, ndérmori masa
té mjaftueshme, né kohé dhe efektive pér ta parandaluar vazhdimin ose pérséritjen e
ekspozimit té banoréve ndaj ujérave té zeza, mbeturinave, vektoréve dhe rrezigeve té tjera
té evidentuara.

Avokati i Popullit vleréson se, pér faktin se né vitin 2026 IKShPK-ja konstatoi sérish, né
té njéjtin lokacion, shkarkim té drejtpérdrejté té ujérave té zeza, mbeturina, ujéra té
stagnuara, brejtés e insekte, si dhe e cilésoi zonén si burim potencial dhe rrezik pér
shéndetin publik, tregon se problematika nuk éshté zgjidhur né ményré té géndrueshme.
Pér mé tepér, situata aktuale lidhet drejtpérdrejt me punimet e papérfunduara né kolektor,
pra me njé infrastrukturé publike nén pérgjegjésiné e autoriteteve.

Vlerésimi nuk mbéshtetet vetém né perceptimin subjektiv té ankueses. Ai mbéshtetet né
dy kontrolle profesionale té IKShPK-sé, né konstatime konkrete né terren dhe né
fotografité e pérfshira né raportin e kétij institucioni. Kéto té dhéna objektive plotésojné
kriterin gé, sipas praktikés sé GJEDNj-s&, vlerésimi i ndikimit mjedisor t& mbéshtetet né
konstatimet e autoriteteve kompetente dhe né prova té verifikuara.

Intensiteti i shgetésimit rezulton nga natyra e burimit: ujéra té zeza té ekspozuara dhe té
stagnuara, mbetje té ngurta, mundési kontaminimi té sipérfageve dhe prani e vektoréve.
Kohézgjatja dhe karakteri i pérséritur i problemit evidentohen nga rasti i vitit 2024 dhe
nga gjendja e konstatuar sérish né shtator 2026. Ndikimi né cilésiné e jetés evidentohet
nga pamundésia e banoréve pér t’i pérdorur normalisht pa kufizime shtépité, oborret dhe
pér t’1 hapur dritaret, si dhe nga raportimet pér nevojé pér ndihmé mjekésore.

Aférsia e burimit té ndotjes me objektet e banimit dhe prania e fémijéve, personave té
moshuar dhe personave me sémundje kronike e rrit peshén e detyrimit preventiv té
autoriteteve. Edhe pa gené e nevojshme té provohet se ¢do shgetésim shéndetésor
individual éshté shkaktuar drejtpérdrejt nga ndotja, ekzistenca e njé rreziku té verifikuar
profesionalisht kérkon masa parandaluese efektive.

Avokati i Popullit vleréson se detyrimi pozitiv i autoriteteve nuk pérmbushet vetém me
ekzistencén e njé projekti pér kolektorin ose me fillimin e punimeve. Kur veté
mospérfundimi i punimeve krijon ose zgjat njé burim ekspozimi, autoriteti duhet té
sigurojé masa té ndérmjetme mbrojtése dhe pérfundimin e projektit brenda njé afati té
arsyeshém. Njé projekt i papérfunduar, i cili I& kanal t€ hapur me ujéra té zeza prané
pronave té banimit, nuk mund té konsiderohet masé efektive e mbrojtjes.

Né kété aspekt, rekomandimi i IKShPK-sé pér pérfundim me proceduré té pérshpejtuar té
punimeve éshté i lidhur drejtpérdrejt me eliminimin e burimit té rrezikut. Po aq té
domosdoshme jané masat e menjéhershme, si: identifikimi dhe mbyllja e derdhjeve té
pakontrolluara, pastrimi, dezinfektimi, deratizimi, dezinsektimi dhe izolimi fizik i zonés.
Kéto masa nuk jané alternativa ndaj pérfundimit té kolektorit, por masa plotésuese gé
duhet té zbatohen paralelisht.

Pérséritja e problematikés pas Raportit R. nr. 683/2024 ka réndési té vecanté né
vlerésimin e efektivitetit institucional. Kur autoriteti éshté njoftuar mé paré pér njé rrezik
té njéjté ose thelbésisht té ngjashém dhe jané dhéné rekomandime konkrete, standardi i
kujdesit kérkon jo vetém reagim té pérkohshém, por masa gé e parandalojné rikthimin e
problemit. Pérndryshe, mbrojtja e garantuar mbetet formale dhe jo praktike e efektive.

Duke zbatuar standardin e nenit 8 t¢ KEDNj-sé né ndérlidhje me nenet 22, 36 dhe 53 té
Kushtetutés, Avokati i Popullit vleréson se gjendja e dokumentuar arrin nivelin e
seriozitetit gé prek gézimin normal té banesés dhe jetés private e familjare. Pérgjegjésia e
autoriteteve né kété rast buron jo nga veté ekzistenca e ndotjes si e till&, por nga detyrimi
pér té reaguar né ményré té duhur ndaj njé rreziku té njohur, té verifikuar dhe té
vazhdueshém.

Avokati i Popullit vleréson se moseliminimi i burimit t& ekspozimit dhe mungesa e njé
zgjidhjeje té géndrueshme, pavarésisht njohurive té méparshme pér problemin, nuk
pérputhen me detyrimin e Komunés pér mbrojtjen e mjedisit lokal, as me menaxhimin e
ujérave té zeza dhe mbeturinave, si dhe as me mbrojtjen e shéndetit publik. Né kéto
rrethana, vazhdimi i gjendjes paraget cenim té sé drejtés pér respektimin e jetés private
dhe familjare dhe té banesés, té garantuar me nenin 36 té Kushtetutés, né lidhje me nenin
8 té KEDN;j-sé, dhe pérgjegjésisé pér mjedisin jetésor té garantuar me nenin 52 té
Kushtetutés.

Pér aq sa kérkesat e banoréve drejtuar organeve komunale kané mbetur pa pérgjigje ose
pa vendimmarrje efektive, Avokati i Popullit rikujton se detyrimi pér administrim té miré
nuk pérmbushet vetém me pranimin e kérkesés. Autoriteti duhet ta shqyrtojé céshtjen, té
komunikojé me palén dhe té japé pérgjigje té arsyetuar brenda afatit ligjor, vecanérisht
kur kérkesa lidhet me njé rrezik t€ mundshém pér shéndetin publik.

Prandaj, Avokati i Popullit vleréson se, né rrethanat e kétij rasti, kérkohet njé pérgjigje
institucionale e integruar, si: pérfundimi i infrastrukturés, sanimi i menjéhershém i zonés,
kontrolli inspektues i derdhjeve, masat pér dezinfektim, kufizimi i gasjes né zonén e
rrezikshme dhe rivlerésimi profesional pas ndérhyrjes. Zbatimi i duhur dhe i verifikuar i
kétyre masave mund té konsiderohet pérgjigje e afté pér ta béré mbrojtjen e té drejtave
praktike dhe efektive.

Bazuar né faktet e dokumentuara, konstatimet profesionale té IKShPK-sg, pérséritjen e
problematikés sé evidentuar edhe né vitin 2024, si dhe standardet kushtetuese, ligjore dhe
té GJEDNj-s€, Avokati i Popullit konstaton se gjendja pérgjaté rrugés “Rexhep Krasniqi”
kérkon ndérhyrje t¢ menjéhershme dhe té koordinuar t¢ Komunés sé Prishtinés. Masat
duhet té synojné jo vetém zbutjen e pérkohshme té pasojave, por eliminimin e burimit té
rrezikut dhe parandalimin e pérséritjes sé tij.

Avokati i Popullit, duke theksuar domosdoshmériné e pérmbushjes sé obligimeve pozitive té
shtetit pér ndérmarrjen e masave konkrete pér sanimin e gjendjes né hapésirat pérgjaté rrugés

“Rexhep Krasniqi” né lagjen “Kalabria™ né Prishting, dhe po ashtu duke e sjellé n¢ vémendje:
“IKShPK-ja né raportin e vet konsideron se zbatimi i kétyre masave éshté i domosdoshém pér
tejkalimin e problemit aktual dhe rriedhimisht mbrojtien e shéndetit té popullatés.”, bazuar né
nenin 135, paragrafi 3, t& Kushtetutés s&¢ Republikés sé Kosovés, i cili pércakton: “[...] ka té
drejté té béjé rekomandime dhe té propozojé masa, nése véren shkelje ¢ té drejtave dhe lirive
1€ njeriut nga ana e organeve 1¢ administratés publike dhe organeve t¢ tjera shtetérore.”, dhe
né pajtim me nenin 18, paragrafi 1.2, t& Ligjit nr. 05/L-019 pér Avokatin e Popullit, i

REKOMANDON
Komunés sé Prishtinés:

e Né pajtim me kompetencat dhe autorizimet ligjore, té ndérmarré masa Dér pastrimin e
lumit hapésirave pérreth tij nga ndotja dhe mbetiet ¢ grumbulluara si pasojé e
pezullimit 1é punimeve pér ndértimin e kolektorit né rrugén “Rexhep Krasnigi”, né
lagjen “Kalabria™ né Prishtiné.

o Né bashképunim me institucionet kompetente, 1é sigurojé dezinfektimin, deratizimin
dhe dezinsektimin e gjithé zonés pérgjaté rrugés “Rexhep Krasnigi”, identifikimin dhe
mbylljen e kygjeve ilegale dhe derdhjeve té pakontrolluara té wjérave té zeza nga
objektet pérreth. '

o T¢ ndérmarré masa shiesé pér izolimin e zonés sé punimeve me qéllim t¢ krijimit 1
Sigurisé sé personave, veganérisht té fémijéve.

o T¢ pérfundojé me proceduré té pérshpejtuar punimet e ndérprera pér ndértimin e
kolektorit.

e T¢veprojé né pajtim me rekomandimet e IKShPK-sé.

o T¢ informohet ankuesja dhe banorét e prekur pér veprimet e ndérmarra dhe afatet e
pérfundimit 1é punimeve.

NE& pajtim me nenin 132, paragrafi 3, t& Kushtetutés s&¢ Republikés sé Kosovés (“Cdo organ,
institucion ose autoritet tjetér, qé ushtron pushtet legjitim né Republikén e Kosovés, éshté i
deryruar t'u pérgjigjet kérkesave té Avokatit té Popullit dhe t'i paragesé atij/asaj té giitha
dokumentet dhe informacionet e kérkuara né pajtim me ligj.”’) dhe me nenin 28 t& Ligjit nr.
05/L-019 pér Avokatin e Popullit (“Autoritetet, t¢ cilave Avokati i Popullit u ka drejtuar
rekomandim, kérkesé ose propozim pér ndérmarrjen e veprimeve konkrete, [...] duhet &
pérgjigjen brenda afatit tridhjeté (30) ditor. Pérgjigjia duhet té pérmbajé arsyet me shkrim
pér veprimet e ndérmarra lidhur me ¢éshijen né fjalé.”), ju lutemi mirésisht t& na informoni
pér veprimet e ndérmarra lidhur me ¢éshtjen né fjalé.

Avokat i Popullit

